
tidak barapo bulan antaranyo,

alah manganduang bini si misikin tu,

paruik batambah gadang juo,

sananglah hati kaduonyo,

tak baranti ba syukur kapado tuhan.


Tando anak lai kan elok,

salamo mandehnyo manangduang,

razaki murah, sihat badannyo,

sabuwah tidak ado nan kurang,

tidak tabado gadangnyo hati,

sambia basyukur kapado Allah.


Alah sampai ukatunyo manganduang,

iyolah sambilan bulan sapuluah hari,

alah sakik bini si patani tu,

iyo sakik kan malahiakan,

pado ampek baleh hari bulan,

bulan nan sadang bulek panuah,

alah malahiakan malah padusi tu.


Allah Ta'ala kayo sungguah,

kok nan biaso nan balaku,

takalo paja jolong lahia,

tadanga 'ngeak' sampai diluwa,

tapi pado bini si misikin iko,

baru sajo anaknyo lahia,

bukannyo ngeak nan tadanga,

tapi babuni suaro: "..embeeek,..."

iyolah suaro kambiang....


Alah dipareso dek bidan nan manolong,

iyo sabana kambiang nan lahia,

